
Qassis,

Kien it-Tnejn 9 ta’ Lulju meta hafna Mellehin
tnikktu, meta semghu 1-Qniepen tal-Knisja
Parrokkjali b’dawk in-noti kiebja jhabbru li Qassis
kien miet. Kulhadd baqa’ mibluh Dun Nazzaren
halliena, mar id-Dar tal-Missier tas-Sema. Jien
bhal hafna ohrajn tnikkitt, tlift habib u Sacerdot,
li hdimt hafna mieghu spec¢jalment fi¢c-Centru
Parrokkjali. Hsibt ghalhekk li f’dan il-fuljett ingib
id-diskors li kont ghamilt fil-11 ta’ Jannar 1986 fil-
Knisja Parrokkjali fejn kienet saret lejla Muzika
Letterarja biex inghata gieh u ringrazzjament lil
Mons. Guzeppi Schembri u Dun Nazzaren, li kienu
spiccaw is-servizz taghhom fil-Mellieha.

Minn fostkom Ghalikom

Gheziez Rev, Monsinjur, Kappillani, Sacerdoti
Religjuzi u Poplu. Insellmilkom.

Se nibda dan il-messagg tieghi bil-kliem
sabih ta’ Gesu, is-Sacerdot il-Kbir, mill-vangelu
ta’ San Mattew, meta qal “Hekk ghandu jiddi
d-dawl taghkom quddiem il-bnedmin, biex jaraw
I-ghemejjel tajba taghkom u jaghtu glorja lil
Missiekom li hu fis-smewwiet.”

U dan ezattament li gabna hawn il-lejla biex

flimkien bl-ghemejjel tajba li ghamiltu f’dawn is-
snin kollha li hdimtu fostna naghtu qima u glorja lil
Missier taghna u nitolbu ghalikom.

Intom gejtu maghzula minn fost il-Poplu t’Alla
biex tagduh wiehed bhala Kappillan u l-iehor bhala
sacerdot. Ghandna x-xorti wkoll li dan is-sacerdot
li I-lejla gejna naghtu din it-tislima gie maghzul
minn fostna 1-Mellehin. Gie maghzul minn fostna
biex ikun ghalina. Gie moghti lilna minn familja li
bhal hafna ohra Mellehin kellha I-problemi taghha,
familja numeruza, il-missier kien jagla’ x’jiekol il-
gurnata tax-xoghol, u hafna minn fost hutu kellhom
ihallu din I-art biex marru jahdmu u jghixu f’artijiet
ohra.

Gie maghzul minn fostna, mhux ghax kien kbir,
jew ta’ pozizzjoni tajba, imma ghax kien umli, jitlob,
jehix hajja semplic¢i, imrobbi fl-imhabba t’Alla u
habib ta’ hafna u hawn ta’ min isemmi l-kliem ta’
San Pawl lill-Korintin, “Alla ghazel id-dghajfa tad-
dinja biex ihawwad il-qawwija.”

Wara li gie maghzul minn fostna, il-Providenza
t’Alla riedet li ghal dawn l-ahhar tnax-il sena jigi
moghti lilna biex jahdem hawn fostna.

Hu gie fostna bhalma I-Evangelista qal ghal
Gesil, “Ma giex biex ikun moqdi izda
biex jaqdi u biex jaghti hajtu b’fidwa
ghall-kotra.” Dan 1i kellu quddiemu
Dun Nazzaren meta beda I-hidma tieghu
hawn fostna. Fostna hadem bhala Vici
Kappillan u dan ix-xoghol ghamlu bl-
ikbar dedikazzjoni u f’hidma kontinwa
mal-Kappillan.  II-Kon¢ilju dwar din
il-ghaqda jghid hekk, “Ghalhekk bejn
il-Kappillan u 1-Vi¢i tieghu ghandu jkun
hemm relazzjonijiet t’ahwa, karita ma’
xulxin u rispett reciproku. Kappillan
u Vi¢i jwieznu lil xulxin bil-pariri, bl-
ghajnuna u bl-ezempju u flimkien jaghmlu

|—d-D]Taanl Dun Joe Caruana, illum Kappillan qed jipprezenta rigal lil Dun Nazzaren hekk kif spicca

I-hidma tieghu bhala Vici Kappillan fil-Mellieha — Dicembru 1985

x-xoghol fil-Parro¢¢a ghalenija fil-fehma
u bil-hegga taghhom.”

Din il-kwotazzjoni zgur li applikat ghall-hidma
ta’ Dun Nazzaren mal-Kappillan u bhala Vi¢i fil-
Parrocca.

[z-Zminijiet tal-lum jitolbu li s-Sacerdot jghix
mal-Poplu, jghix mal-familja kollha tal-bnedmin li
hu wkoll hareg minnha, f’ghaqda shiha mal-knisja
jaghti xhieda tal-verita, jahdem biex isalva u mhux
biex jikkundanna, li jhobb aktar milli jistenna li
jkun mahbub u li jwassal il-Kelma t’Alla u I-grazzja
tas-Sagramenti lil hutu I-bnedmin, spe¢jalment lil
dawk li jkun jahdem fosthom.

Is-Sacerdot jista’ jilhaq din il-hidma mill-Knisja
fejn il-fidili jigu biex jisimghu I-Kelma t’Alla u
l-ispjegazzjoni taghha ghall-hajja ta’ kuljum. Is-
Sacerdot ihabbibhom m’Alla permezz tal-qrar u
jaghmilhom haga wahda permezz tal-Ewkaristija.
Din il-hidma Dun Nazzaren wettagha f’dan it-
tempju fejn hafna minna u ohrajn li telqu gabilna
gew u semghuh u hadu sehem mieghu fis-sagrific¢ju
tal-Quddiesa.

Barra dawk li setghu jigu f’dan it-Tempju kien
hemm ohrajn li minhabba I-inkapacita taghhom
jew il-mard, ma setghux jigu, izda dan is-Sacerdot
sibnieh idur mar-Rahal taghna u ta’ kull l-ewwel
Gimgha tax-xahar kien izur numru kbir sewwa
minnhom. Kien iwasslilhom lil Gesti Ewkaristija u
jehidilhom kelma ta’ farag.

Dun Nazzaren hadem ukoll fil-hidma pastorali
ta’ taghlim u formazzjoni ta’ tfal u zghazagh, anzi
din kellha tkun I-ikbar hidma tieghu fostna. Fil-
bidu tal-hidma tieghu kellu jiffac¢ja problema li
kienet gieghda tkidd hafna lil dawk li kellhom ghal
galbhom il-pastorali u t-taghlim tat-tfal u zghazagh.
Din kienet il-post addattat fejn tlaggaghhom u
torganizzahom. Il-post li kif jghallem il-Kon¢ilju,
li ghandu jkun l-estensjoni tal-Knisja. Dan il-lokal
tfacéa quddiemna f’Gunju tas-sena elf disa’ mija
u sitta u sebghin meta nxtrat
id-dar 1i llum huwa ¢-Centru
Parrokkjali. Bil-hidma u
ghajnuna u tant sagriffi¢cji
flimkien mal-Kappillan Dun
Guzepp Schembri, Dun Mose
Debono u Dun Nazzaren stajna
naraw din il-holma ssehh.

Dun Nazzaren fehem u
hadem biex il-Parroc¢ca jkollha
post li jilga’ fih il-familja kollha
u ghalhekk flimkien mad-
direzzjoni ta¢-Centru hasbu
biex f’dan il-post isir xoghol
ta’ kostruzzjoni li kwazi nbena
mill-gdid. Hadem biex ikun

ghandek issibu. Biex seta’ sar dan ix-xoghol kollu
saru hafna sagrifi¢éji, spejjez u energija. Imma kif
nistghu naraw illum dawn l-isforzi ma kenux ta’
xejn ghax b’dan il-post il-Parro¢c¢a hadet hajja ohra.

Dun Nazzaren fi¢-Centru kompla jahdem
f’hidma qaddisa bhal dik li sahhah sewwa l-ewwel
taghlim li jinghata li¢c-¢kejknin bhala thejjija xierqa
ghall-ewwel Tqarbina u ghall-Grizma tal-Isqof.
Bil-ghaqal u bl-ezempju tieghu sab lil min jghinu.
Irnexxilu jigbor mieghu u jifforma grupp Kateketiku
li jisthoqqlu kull ammirazzjoni.

[I-hidma ta’ dan is-Sacerdot estendiet ruhha
fil-hidma fost iz-zghazagh. Kif nafu fiz-zminijiet
tal-lum 1i tahdem fost iz-zghazagh mhux facli.
Izda meta s-Sacerdot bl-ghajnuna tal-ld Mohbija
jirnexxilu jdahhal lil Kristu fost iz-zghazagh, kull
forza materjalista bhal tghib u tisparixxi.

Dawn huma fatti ghax iz-zghazagh fi¢c-Centru
joffru hafna servizz li jestendi u jinfirex mal-
Parro¢¢a u hawn donnha tohrog wahedha li ma jistax
ikollok Parrocéa hajja jekk ma jkollokx Centru haj
u organizzat li minn go fih il-membri kollha tal-
Parroc¢a jistghu jikbru fit-taghlim u I-formazzjoni
u jiffurmaw karattri nsara u cittadini serji. Ghax
x’jiswa li jkollok rahal jew belt sabiha mdawra
b’dak kollu li tista’ toffri n-natura, djar sbieh u toroq
sbieh, jekk in-nies li jkunu joqoghdu m’ghandhomx
rispett lejn xulxin, niegsa mill-imhabba u tolleranza.

F’dawn l-ahhar gimghat il-Mellieha messietha
x-xorti li ghat-tielet darba wiehed minn uliedha
s-Sacerdoti jigi mahtur Kappillan. Kulhadd inhasad
u hass ghal din il-firda minn wiehed mir-rghajja
Spiritwali li kellu.

F’Dun Nazzaren rajna ssehh sottomissjoni
u ubbidjenza lejn il-Missier Spiritwali tieghu
I-Ar¢isqof li ghazlu biex ikun Kappillan fil-Parroc¢ca
ta’ Hal Kirkop. Ghax kif jghallem il-Kon¢ilju

mghammar b’kollox, xejn lussu.
Izda dak kollu li hu mehtieg

s-sacerdot ghandu jfittex 1i jaghti s-sehem tieghu fil-
hidma Pastorali tad-djocesi kollha anzi tal-Knisja
kollha.

U hawnhekk nixtieq nghid kelma lil dawk il-
laj¢i li ghandhom ghal qalbhom il-valuri nsara biex
nitghallmu nkunu bhal dan is-Sacerdot li gharaf fis-
skiet u minghajr hafna storbju, il-valuri tat-taghlim
u formazzjoni fost it-tfal u z-zghazagh.

Biex is-sehem taghna jikber f’din il-hidma
spe¢jalment meta naraw in-nuqqas ta’ vokazzjonijiet
jikber. Is-siewi tal-hidma taghna jidher fid-digriet
tal-Konc¢ilju dwar 1-Appostolat tal-Laj¢i meta qal,
“li I-laj¢i, ghaliex ghandhom sehem mill-uffi¢¢ju
ta’ Kristu sacerdot u Re, ghandhom sehem attiv
taghhom fil-hajja u I-hidma tal-Knisja. Fi hdan il-
komunitajiet tal-knisja il-hidma taghhom hija hekk
mehtiega 1i minghajrha I-appostolat tar-rghajja
nnifsu hafna drabi ma jistax jilhaq l-effett shih
tieghu.”

Nistieden iz-zghazagh biex iwiegbu ghas-sejha
t’Alla u jiddedikaw hajjithom ghat-taghlim u tixrid
tal-kelma t’Alla.

Jien cert li Dun Nazzaren ma setax jaghmel dan
ix-xoghol kollu minghajr 1-Id il-Leminija t’Alla li
dejjem kienet mieghu u I-ghajnuna ' Ommna Marija.
Zgur ukoll li Dun Nazzaren sab mill-Kappillan il-
veru habib, sab fih Missier li ghenu biex ikabbar dak
kollu li wettaq fostna.

Jien nawguralkom u nifirhilkom f’isem il-Poplu
tal-Mellieha ghall-hatriet godda li gejtu moghtija,
nixtigilkom kull success fil-hidma pastorali li se
twettqu fil-Parroc¢i 1i gew afdati lilkom. Jien
nirringrazzjakom tax-xoghol anke mohbi li wettaqtu
fostna 1-Mellehin u llum tistghu tghidu mal-
Appostlu Missierna San Pawl “Hdimna u ghexna
imma mhux ahna izda Kristu li ghex u hadem fina.”

